
Innleiing  
Som ein del av kommunelova sitt krav til internkontroll, § 25-1 utarbeidar skule ein årleg rapport om 

tilstanden i grunnskuleopplæringa. Rapporten skal bli drøfta av skuleeigar, det vil seie 

kommunestyret. 

 

Rapporten skal som eit minimum omtale læringsresultat, gjennomføring av skuleløpet og 

læringsmiljø, og den skal vere eit sentralt element i høve til det nasjonale 

kvalitetsvurderingssystemet. I tillegg skal rapporten utvidast med fagområde som skuleeigar meiner 

er tenelege ut i frå lokale vurderingar. 

Målsettingar og resultatmål speglar målsettingane i kommuneplanen for 2020-2031. 

 

Denne rapporten vil ta føre seg resultat frå nasjonale prøver og elevundersøkinga for dei fem siste 

åra, til forskjell med at ein tidlegare så 3 år tilbake. Det kan vere store variasjonar frå år til år. Slikt 

sett kan ein sjå resultat i eit lengre tidsperspektiv. 

I desse dagar held vi på med ferdigstilling av vår lokale oppvekstplan. Frå neste år ønsker vi å bytte ut 

dagens tilstandsrapport med rapportering på vår lokale oppvekstplan. Dette for at vi held liv i 

oppvekstplanen og arbeidet vi forpliktar oss til. Det betyr at denne utgåva av tilstandsrapporten blir 

den siste av sitt slag.  

 

Rapporten er utarbeidd av kommunedirektøren ved kommunalsjef for oppvekst og kultur, i 

samarbeid med rektorane ved skulane. Tilsette elles har bidrege med forteljingar og bilde frå elevane 

sin kvardag.  

"Nissedalsskulen - Kvalitets -og utviklingsrapport 2023-2024" blei drøfta og handsama i 

kommunestyret, den 19.06.25: 

 

K-sak 40/25 

Saksprotokoll i Kommunestyret –  19.06.2025 

Vedtak: Nissedal kommunestyre tek tilstandsrapporten til vitande. 

Forord 
 

Nå er tilstandsrapporten for 2023-2024 klar for lesing! Det er ei glede å følgje den sterke utviklinga vi 

har i Nissedalsskulen per i dag, både fagleg og sosialt.  

I mange år sleit Nissedalsskulen med svake resultat. Det har ikkje vore fastsett måltal  for  

grunnskulepoeng Nissedalsskulen, men kommunedirektøren sitt  ynskje er at elevane  våre skal 

prestere så nær opptil nasjonalt nivå som mogleg. Det er og viktig at andel elevar med mindre enn 30 

grunnskulepoeng blir redusert,  og at elevar med meir enn 45 poeng skal aukast.  

Spesielt viktig er det å ha fokus på dei som presterar lågast. Forsking som syner at elevar som har 

under 30 grunnskulepoeng har større risiko for å falle ut av vidaregåande opplæring. 

Våren 2024 kan vi for 3. år på rad sjå resultat med grunnskulepoeng i snitt over 45 i Nissedalsskulen. 

Dette er oppsiktsvekkande, og gir håp om at «skuta har snudd». Det er mange indikatorer i rapporten 

som vitnar om nettopp dette. Engelsk, der vi har hatt svært dårlege resultat i lang tid, ligg nå på og 

over gjennomsnitt. Det er ein siger for dei som har arbeidd dedikert for å løfte faget. Rekning ligg vi 

år etter år svært høgt på. Legg merke til det gode arbeidet som skjer og dei dyktige lærarane og 

elevane som får til denne utviklinga i fellesskap! Dette gjenspeglar seg att i auke i motivasjon, som 

ein ser av elevundersøkinga.  

 

Ikkje berre teljingar men også forteljingar. 

Gjennom tekst og bilete har lærarar og elevar bidrege til at rapporten syner glimt frå skulekvardagen 

ut over tørre tal og fakta. Det er moro å få eit innblikk i skulekvardagen og alt det spennande som 

skjer.  

 

Takk til alle som har bidrege. 

Kommunedirektøren, den 30.05.25

Hendinger verdt å merke seg i 2023-2024  
 

Årlege hendingar: 

• Nasjonale prøver 

• Elevundersøking hausten 2023 – 7. og 10. klasse ved Tveit skule/Nissedal ungdomsskule. 5.-7. 
klasse ved Kyrkjebygda oppvekstsenter  

• Utdanningsdirektoratet sine obligatoriske og frivillige kartleggingsprøver for 1.-4. klasse 

• Munnleg og skriftleg eksamen i 10. klasse 
 

 
Særlege hendingar: 

• Vidareføre arbeidet med nye læreplanar (LK2020) 

• Førebuing av ny opplæringslov frå august 2024.  

• Implementering av IKT og god bruk av læringsbretta i skulen. Elevane i 10. klasse fekk pcar. 

• Arbeide mot å bli dysleksivennleg skule (godkjenning gjeven av Dysleksi Noreg)) 

• Revidering av IKT-plan for skulane og barnehagane i Nissedal kommune 

• Oppvekstplan felles i Vest-Telemark og lokal del er under utarbeiding 

• Leseplan for Nissedalsskulen blei revidert hausten 2022 

• Plan for Vurdering som læring i Nissedalsskulen blei revidert hausten 2022 
 

• Satsingsområde ved Kyrkjebygda oppvekstsenter: 
o Halde fram med å arbeidet kring Fagfornyinga og knytte dette opp mot arbeidet med å 

førebu implementering ny Opplæringslov som vert gjeldande frå 1.8.2024. 
o Sertifiserte to lærarar for SMISO-undervisning, 
o Innføre faste tidspunkt for SMISO-undervising. 
o Gjennomføre ulike lesekampanjar gjennom skuleåret. 
o Felles skuletur til Jomfruland. 

 

• Satsingsområder på Tveit skule/Nissedal ungdomsskule:  
o Elevmedverknad og demokrati 
o Fagfornyinga: Fekk rettleiing om lesing av USN som en del av Dekomp både digitale og 

fysiske møte.  Lærarane i ressursgruppa for lesing var på seminar om lesing i 
Kristiansand og vitja i tillegg lesesenteret i Stavanger. Erfaring og kunnskap frå desse 
turane blei delte med kolleager.  

o Alle elevane i ungdomsskule har fått pc.  
o Alle klasserom har fått digitale tavler 
o Kantina er oppgradert med ny bakarugn med stor kapasitet. 
o Delteke i planarbeid for utbetring av skulen, og ferdigstille konkrete forslag som blei 

handsama i kommunestyret.   
o Gjennomførte eksamen som normalt båe skriftleg og munnleg etter endringar siden 

2020 pga. Covid-pandemi.   
  

Sjå elles dei grøne boksene i rapporten. Desse er faktaboksar frå mellom annan rektor på Tveit 
skule/Nissedal ungdomsskule og ved Kyrkjebygda oppvekstsenter, samt tilsette ved begge skulane. 

Kva vil skulane ha spesielt fokus på i 2024-2025  
 

 
❖ Halde fram med implementering av IKT og god bruk av læringsbretta i skulen.  
❖ Liv og røre – deltaking i prosjekt frå fylkeskommunen med fokus på meir fysisk aktivitet i 

skulefaga, samt styrke sosiale møteplassar til dømes kantina ved Tveit skule.   
❖ Oppstart av Kompetanseløftet saman  med UiS Læringsmiljøsenteret. Kartlegging av behov.  
❖ Førebu ny opplæringslov med oppstart august 2024. 
❖ Kompetanseløftet (Felles for Vest-Telemark) for inkluderande praksis. 
 

 
❖ Satsingsområde ved Kyrkjebygda oppvekstsenter: 

❖ Vidareføre Lytteven-prosjekt i samarbeid med Nissedal folkebibliotek  
❖ Opplæring for å gjennomføre dysleksitest (Dysmate) 
❖ Kompetanseheving for SFO-tilsette ved kursing i Liv og røre-aktivitetar og kursrekkje i 

spesialpedagogikk. 
❖ Nytte Liv-og røre-midlar til å utbetre apparat i gymsalen, samt leggje til rette for fleire 

aktivitetar på uteområdet. 
❖ Samarbeid med N.I.L. om aktivitet knytt til nytt bygg ved skateparken. 
❖ Tverrrfagleg prosjekt om eventyr der elevane skal arbeide med ulike kreative 

presentasjonsformer. 
❖ Elevmedverknad og demokrati. 
❖ Kompetanseløftet Vest-Telemark med fokus på inkludering. 
❖ Samarbeid med helselaget om prosjektet “Les for oss” 
❖ Søkje midlar for å oppgradere skulebiblioteket. 

 
 

❖ Satsingsområde på Tveit skule/Nissedal ungdomsskule:  
❖ Delta i prosjektgruppa for utbetring av skulebygga, og bidra til å finne mellombels 

undervisningslokale i byggeperioden.  
❖ Førebu og gjennomfør flytting til mellombels undervisningslokale for byggeperioden. 
❖ Elevmedverknad og demokrati. 
❖ Fagfornyinga: Få rettleiing om skriving av USN som en del av Dekomp. 

 
 

 
 

  



7 
 

Aktivitetsveka hausten 2023 
 
I samband med fokuset på elevmedverknad planla me aktivitetsveka med innspel frå elevane, 
både klassevis og via elevrådet, så fekk dei melde seg på aktivitetane dei ynskte. Me endte på 
gruppene musikkvideo, baking, ballaktivitetar i gymsalen og FIFA-turnering.  
Grunna ønsker frå elevane roterte me gruppene mellom baking og ballaktivitetane. Me hadde ei 
flott veke med mykje aktivitet for elevane. Fredagen var det FIFA -finalar og premierer for 
musikkvideoane i kinosalen, med påfølgande kanonballturnering for heile ungdomskulen.  
Dette er ei verdifull veke med eit etterlengta avbrekk frå skulefaga og den er svært samlande for 
elevgruppa. 
 

Geir Halvor Volline 
Tveit skule/Nissedal ungdomsskule 

Elevtal 2023-2024 
 

Kyrkjebygda oppvekstsenter  
 

Tveit skule/ 
Nissedal ungdomsskule 

1. kl   2 
2. kl   5 
3. kl   3 
4. kl   5 
5. kl   5 
6. kl   3 
7. kl   4 
 
27 elevar totalt 

1. kl  11 
2. kl  19 
3. kl  11 
4. kl  14 
5. kl  17 
6. kl  11 
7. kl  15 
8. kl  21 
9. kl  20 
10. kl  25 
 
164 elevar totalt 

 

Prognose for elevtal i 1. klasse komande år 
 

Skule 2025-2026 
(født i 
2019) 

2026-2027 
(født i 
2020) 

2027-2028 
(født i 
2021) 

2028-2029 

(født i 
2022) 

2029-2030 

(født i 

2023) 

2030-2031 

(født i 2024) 

Kyrkjebygda 2 1 4 2 3 4 

Tveit 6 14 9 9 11 12 

Sum 8 15 13 11 14 16 

 

Tala er henta inn frå helsesjukepleiar 08.05.25  

Arbeid med dysleksivenleg skule 
 

 
 
Nissedal kommune har eit mål om å få skulane i kommunen dysleksivenlege. Dette er noko som vil 
gi særleg elevane med dysleksi dei beste føresetnadane for læring og kunnskap, men vil også vere 
positivt for heile elevmassen. 
Å bli dysleksivenleg skule er ein detaljert og tidkrevjande prosess. Dysleksi Norge har sett opp 10 
kriterium som er naudsynte å innfri før skulane skal bli godkjende. I tillegg skal ein skrive ein 
omfattande søknad. 
Klara og Karin har ansvaret for gjennomføringa av denne prosessen ved Tveit skule/Nissedal 
ungdomsskule. Dersom ein samanliknar seg med andre skular, ser det ut som om skulen er godt i 
gang med arbeidet. Både Klara og Karin er sertifiserte i begge dei to testane som er godkjende for 
å setje dysleksidiagnose i Noreg; Dysmate/Literate og Logos.  
Det blir arbeidd kontinuerleg med å teste klassar og enkeltelevar, og samarbeidet med PPT om å 
setje eventuell diagnose fungerer bra. Dersom det er mistanke om dysleksi, blir det sett inn ulike 
tiltak som er anbefalt av Dysleksi Norge.  
Den 23. mai skal elevane på mellomsteg, ungdomssteg og personalet få oppfriskingskurs i 
skrivestøtteprogrammet Into Words. Dette er eit viktig skrivestøtteprogram som kan nyttast av 
alle elevar i kvardagen og til eksamen.  
Tveit skule/Nissedal ungdomsskule er no innmeldt som medlem i Dysleksi Norge. I denne 
foreininga er det mykje informasjon å hente i tillegg til tilbod om ulike kurs. Til neste år skal det 
gjennomførast ulike informasjonskurs om dysleksi og matematikkvanskar ved skulen vår. 
Enno er det mange av dei 10 punkta til Dysleksi Norge som må implementerast, men me jobbar 
jamt og trutt for å få dette i hamn! 
 
Beste helsing Klara og Karin,  
ressursgruppa for arbeidet med dysleksivenleg skule 

 

  



10 
 

Kapittel 1 Resultat 
 

Målsetting i kommuneplanen 2020-2031 

 
 
  

Det betyr at: 
 

• Me har allereie i skulen fokus på 
kompetanse som eit fortrinn og ein 
moglegheit til å bu i Nissedal 

 

  
Det betyr at: 
 

• Me har fokus på heilskapleg 
perspektiv og tverrfagleg innsats så 
tidleg som råd 

 
 

 

 

 

4.2.6  

I Nissedal 

etablerast det nye 

kompetanse-

arbeidsplassar 

4.1.6  

 I Nissedal får 

innbyggjarane 

gode kommunale 

tenester etter 

behov 

Resultat frå nasjonale prøver og avsluttande karakterar 
Å beherske grunnleggjande ferdigheiter er nødvendig for læring og utvikling i arbeid og samfunnsliv. 

Dei grunnleggjande ferdigheitene slik dei er definerte i Kunnskapsløftet, er å kunne uttrykkje seg 

skriftleg, å kunne lese, å kunne uttrykkje seg munnleg, å kunne rekne og å kunne nytte digitale 

verktøy. 

Grunnleggjande ferdigheiter er integrert i læreplanane for fag. 

 

Nasjonale prøver 

Nasjonale prøver skal gi informasjon om elevane sine grunnleggjande ferdigheiter er i samsvar med 

måla i læreplanen. I løpet av hausthalvåret blir det gjennomført Nasjonale prøver i lesing, rekning og 

engelsk  i 5. og 8. klasse, samt i lesing og rekning i 9. klasse.  

Kartlegginga av elevane sine læringsresultat skal, saman med anna vurdering, danne grunnlaget for å 

settje i verk forbetringstiltak både retta mot den einskilde skule, og på kommunenivå. Resultata er i 

hovudsak offentlege, og finnast på Udir.no. 

 

 

Nasjonale prøver 5. klasse 

Figuren over syner resultata av alle nasjonale prøver for dei siste fem åra for 5. klasse.  Til  

samanlikning presenterast resultat frå nasjonale prøver på fylkes- og landsgjennomsnitt  for same 

periode.  

Som de ser er det ei nedgang på lesing. Dette er noko som blir analysert og arbeidd vidare med på 

småskulestega. Rekning held seg høgt og engelsk er på landsnivå.  

 

https://skoleporten.udir.no/

Nasjonale prøver 8. klasse 

Figuren over syner resultata av alle nasjonale prøver for dei siste tre åra for 8. klasse.  

Lesing ligg på fylkesnivå, ei reduksjon frå dei to foregåande åra. Rekning er stabilt høgt. Det er ei 

glede å sjå at engelsk framleis held seg bra, dette var i mange år eit fag med låg skår hos oss. Nå ser 

vi ei god trend med resultat over gjennomsnitt for 3. år på rad.  

Alle prøvene blir gjennomførte nokre veker etter skulestart, og måler såleis i hovudsak kva elevane 

kan etter avslutta 7. klasse. Det er mellomsteget som tek med seg analyse av resultata i 8. klasse for å 

gjere eventuelle justeringar i undervisninga.  

 

 

Dekomp skriving med rettleiing frå USN 
  
I skrivegruppa har vi i skuleåret 2023-2024 hatt undervisning frå Liv Cathrine Krogh frå USN. Ho har 
rettleia oss i temaet skriving innanfor ulike område som prosessorientert skriving, vurdering, 
skriverammar, oppgåvetypar og bruk av modelltekstar. 
  
I desse samtalane har lærarar, på tvers av fag, vore samla frå 1.-10. trinn. Vi har fått moglegheit til 
å stille spørsmål, samt diskutere viktige tema saman. Det har vore interessant å kunne drøfte 
skriveopplæring på dei ulike trinna, og få innsikt i korleis kollegaer underviser elevar i andre 
klasser. Skrivegruppa har, under rettleiing frå Krogh, hatt gode samtalar som kan hjelpe oss i 
utviklinga av vår undervisning vidare. 
  
Avslutningsvis har skrivegruppa starta på eit forslag til ein progresjonsplan, der vi ynskjer å 
tydeleggjere kva kvart enkelt trinn bør fokusere på innanfor skriving. Målet er at skulen skal ha ein 
felles plan for skriveutviklinga for elevane frå 1.-10. trinn.  
  

Vibeke og Julia 
Tveit skule/Nissedal ungdomsskule 

Nasjonale prøver 9. klasse 

Den primære hensikta med nasjonale prøver i 9. klasse er å kartleggje og tilpasse opplæringa til den 

einskilde eleven. Prøvene gir også, saman med anna informasjon, høve til å vurdere i kva grad 

ungdomsskulen har bidrege til å betre kompetansen til elevane innan områda som blir testa. Prøvene 

er like i 8. og 9. klasse, og gir dermed eit bilde av eleven si utvikling. I 9. klasse har elevane nasjonale 

prøver i lesing og rekning. 

Hausten 2023 har vi nok ein gong formidable resultat på båe områda! Våre ungdomsskulelevar ligg 

godt over nasjonalt- og fylkesnivå. Her har vi lærarar og elevar som arbeidar dedikerte.  

Standpunktkarakterar og eksamen 

Sluttvurderinga i eit fag er standpunktkarakterar og eksamenskarakterar når eleven avsluttar 10. 

klasse. Elevane skal ha skriftleg eksamen i anten norsk, matematikk eller engelsk, samt munnleg 

eksamen i eit fag. 

 

 

 

Grunnskulepoeng 

Elevane sine grunnskulepoeng er  gjennomsnittet av alle avsluttande karakterar påført vitnemålet 

multiplisert med ti. Maks poengsum er 60. Poenga  dannar konkurransegrunnlag ved opptak til 

vidaregåande skule. 

Tradisjonelt sett er dei gjennomsnittlege grunnskulepoenga meir varierande i Nissedal kommune enn 

på fylkes- og nasjonalt nivå. Dette må ein tilskrive  små kull i Nissedal. Dersom eit par elevar i ei lita 

klasse har store faglege utfordringar, vil dette slå sterkt ut. Tilsvarande slår det godt ut i kull med 

mange fagleg sterke elevar. Det er likevel gledeleg å sjå at vi dei siste tre åra har oppsiktsvekkande 

høgt over fylkes- og nasjonalt nivå. Tør vi håpe på ei vedvarande endring her?  

 

 

Eksamen  

Våren 2024 hadde 10. klasse desse resultata på eksamen:  

Skriftleg eksamen  
Matematikk: 3,8 
 

Munnleg eksamen: 
Engelsk munnleg 5,29 
KRLE munnleg: 4,83 
Norsk munnleg: 5,33 

Kapittel 2 Læringsmiljø og elevundersøkinga 
 

Målsetting i kommuneplanen 2020-2031 

 
 Det betyr at: 

 

•  Me har fokus på folkehelse i alle 
livets faser 

• Me har fokus på livsmestring og 
trivsel i alle livets faser 

• Me har fokus på inkludering og det å 
høyre til ein stad 

 

 Det betyr at: 
 

• Me arbeidar målretta for at born og 
unge skal føle seg inkludert, og 
vere gode til å inkludere andre 

 

 

 

  

4.1.1 

 I Nissedal har me 

livskraftige og 

glade innbyggjarar 

som tek ansvar for 

eige liv 

4.1.7  

I Nissedal har me 

eit inkluderande 

og trygt samfunn, 

med levande 

grender og eit 

felles sentrum i 

Treungen 

Gjennom elevundersøkinga får elevane seie si meining om forhold som er viktig for trivsel og læring 

på skulen. Undersøkinga er obligatorisk for 7. og 10. klasse. Ved Kyrkjebygda oppvekstsenter blir den 

gjennomført av alle elevane frå 5.-7. klasse, for å sikre nok grunnlag til uthenting av informasjon. Ved 

Tveit skule/Nissedal ungdomsskule blir den gjennomført kvart år for 7. og 10. klasse. Kvart 4 år er det 

«full undersøking» der elevar frå 5.-10. klasse, alle foreldre (1.-10.klasse) og alle lærarar deltek. Dette 

blei gjennomført hausten 2022. 

 

Foreldre, skuleeigar, elevar og tilsette er involverte i arbeidet med skulemiljøet ved deltaking og 

representasjon i Skulemiljøutval (SMU). Utvalet skal handsame alle saker som gjeld skulemiljø. 

Unnatak er saker som gjeld einskildelevar. Skulane sitt arbeid med skulemiljø er tema i 

rektorkollegiet, i personala ved skulane, på foreldremøte og på utviklingssamtalane med elevane. 

 

Trivsel og mobbing 
Trivsel er eit grunnleggjande kjenneteikn i høve til skulemiljøet. Elevane får berre eitt spørsmål knytt 

til trivsel i elevundersøkinga: Trivst du på skulen?» 

 

 

Elevundersøkinga.  Trivsel. 
Skala frå 1-5. Høg verdi er positivt resultat 
 

 
7. klasse: Figuren syner at trivselen i 7. klasse i 2023-2024 er over gjennomsnittet bra.    
 
10. klasse:  
I 2023-2024 lå trivselen i 10. klasse litt under nasjonalt- og fylkesnivå att.   

Det viktigaste for trivsel er fråvere av mobbing. Skulane har ein nullvisjon for mobbing, og arbeidar 

aktivt med saker som skulle dukke opp. Vi har gode planer og rutiner, og har ikkje opplevd at saker 

eskalerer og blir meldt vidare.  

Mobbing skjer på skulen, men også på andre arenaer;  i særleg grad på sosiale media. Konsekvensane 

av det som skjer utanfor skulen blir ofte trekte med inn i skulen. Skulen må handtere slik mobbing  

innafor sine rammer. På dette området blir foreldra si rolle viktig, så vel førebyggjande som når det 

gjeld tiltak.  

Grunna nye reglar for publisering får vi ikkje fram tal på mobbing i Nissedalsskulen for 2023-2024.  

 

Elevundersøkinga. Læringskultur 

Skala frå 1-5. Høg verdi er positivt resultat

I 2023-2024 ligg både 7. og 10. klasse godt over gjennomsnittet i si vurdering av læringskultur i sine 

klasser. Dette er 2. år på rad, og ei god indikator på at vi er på rett veg her.  

Indikatoren "Støtte frå læraren byggjer på fem påstandar og spørsmål knytt til elevane sine 

oppfatningar av relasjonen til læraren: 

❖ Opplever du at lærarane dine bryr seg om deg? 

❖ Opplever du at lærarane dine har tru på at du kan gjere det bra på skulen? 

❖ Opplever du at lærarane dine behandlar deg med respekt? 

❖ Når eg har problem med å forstå arbeidsoppgåver på skulen, får eg god hjelp av lærarane 

❖ Lærarane hjelper meg slik at eg forstår det eg skal lære 

 

Elevundersøkinga. Støtte frå lærarane  

Skala frå 1-5. Høg verdi er positivt resultat 

 

I 2023-2024 melder elevane i både 7. og 10. klasse om god lærarstøtte, over både fylkes- og nasjonalt 

nivå. Dette er ei gledeleg utvikling.  

Grad av opplevd støtte frå lærarane har nær samanhang med god klasseleiing og gode relasjonar 

mellom elevar og lærarer. Dette underbyggast av forskarar som peikar på tydinga av dei viktigaste 

faktorane for å skape eit trygt, godt og læringsfremjande miljø.  

 

 

  



20 
 

Kapittel 3    Gjennomføring av  skuleløpet 
 

Målsetting i kommuneplanen 2020-2031 

 Det betyr at: 
 

• Me satsar på kompetanseutvikling 

 Det betyr at: 
 

• Me har barnehagar og skular som 
har fokus på tenesteutvikling og 
utdannar digitalt kompetente 
innbyggjarar til å møte 
morgondagens krav 

 

 

Skulen skal gje den einskilde elev ferdigheiter, kunnskapar og haldningar slik at dei kan delta aktivt i 

samfunnet. Tidleg innsats, tilpassa opplæring og vurdering for læring er prinsipp og reiskap som blir 

nytta gjennom heile skuleløpet for å  nå målet om at skulen skal gje eit likeveverdig tilbod til alle, 

uavhengig av evner og føresetnader.  

 

4.1.3  

I Nissedal har 

innbyggjarane 

tilgang til arbeid og 

økonomisk 

tryggleik 

4.1.6  

 I Nissedal får 

innbyggjarane 

gode kommunale 

tenester etter 

behov 

Systematiske kartleggingar, dokumentasjon og elevsamtalar gir moglegheit for å fange opp elevar 

med spesielle utfordringar tidleg. Likeverdig oppplæringstilbod til alle gjeld ikkje berre elevar som 

kan få utfordringar i høve til å gjennomfre vidaregåande opplæring, men også elevar som treng 

ekstra utfordringar. 

 

 

 

Elevundersøkinga. Meistring 

Skala frå 1-5. Høg verdi er positivt resultat 

 

 

 

 

Indikatoren "Meistring"  i elevundersøkinga for 2023-2024 syner at elevane i 7. klasse skårer på line 

med fylket og landet. 10. klasse har eit lågare resultat som vi må ta på alvor.  

Det er vidare ein tett samanheng mellom meistring  og motivasjon for læring.  Dette kjem fram i 

neste tabell. I elevundersøkinga er indikatoren motivasjon ein sum spørsmål knytt til kor vidt eleven 

er interessert i å lære på skulen, kor godt eleven likar skulearbeidet og om eleven gler seg til å gå på 

skulen. 

 

 

 

  

Nissedal 7 Telemark 7 Nasjonalt 7 Nissedal 10
Telemark

10
Nasjonalt

10

2021-2022 4 3,9 4 3,9 3,9 3,9

2022-2023 4 3,9 3,9 3,8 3,8 3,9

2023-2024 3,9 3,9 3,9 3,6 3,8 3,8

3,4

3,5

3,6

3,7

3,8

3,9

4

4,1

Meistring 7.kl og 10.kl. 2021-2024

2021-2022 2022-2023 2023-2024

Elevundersøkinga. Motivasjon. 

Skala frå 1-5. Høg verdi er positivt resultat 

 

 

I 2023-2024 syner tabellen at  både 7. klasse og 10. klasse ligg over gjennomsnittet på motivasjon. 7. 

klasse har auka betydeleg. Motivasjon er nøkkelen til læring, så det er som alltid eit område å halde 

fokus på! 

 

 

Årets leirskule på Haraldvigen 

 
Måndag den 27. mai drog 18 håpefulle 7. klassingar, 15 elevar frå Tveit skule og 3 frå Kyrkjebygda 
Oppvekstsenter til Haraldvigen på leirskule. Som i fjor hadde dei føresette bestemt at mobilar og 
andre elektroniske dingsar skulle bli att i Nissedal. Elevane kunne ha med seg digitalkamera viss 
dei ønskte det. Elles hadde vi lærarar ansvaret for å ta bilete og halda kontakten med heimane. 
Vêrmeldinga for veka var ikkje alt for god, så dei fleste hadde med seg gode klede og var 
førebudde på det meste. Vi var ikkje den einaste skulen på Haraldvigen. I alt var det 6 skular og 89 
elevar som skulle utfordrast og lære mykje nytt. Frå hausten av skal elevane frå heile Nissedal gå 
saman i Treungen. 

Leirskuleopphaldet er ein flott og viktig arena kor elevane kan bli betre kjende med kvarandre. I år 
fekk også kommande kontaktlærar Siri  Øygarden moglegheit for å bli med på leirskule og bli betre 
kjend med alle elevane. Vi hadde ei fantastisk veke med både regn og sol. Elevane fekk fiska, 
smakt på ulike typar tang og tare, padla kano, rodd båt, segla optimistjolle, bygd tømmerflåte, 
bada og køyrt båt. Haraldvigen er ein fantastisk plass å vere på leirskule og vi koste oss alle på trass 
mykje regn. Både born og vaksne takkar for ei fantastisk veke. Det var godt for elevane å kople seg 
av digitale medium og berre fokusere på det sosiale. 
 
 

Helsing  
Anders Gautefald Berg 

Spesialundervisning 
Opplæringslova slår fast at elevar som ikkje har tilfredsstillande utbytte av ordinær tilpassa oplæring, 

har rett til spesialundervisning.  

Det finst godt belegg for å hevde at skular som lukkast med tilpassa opplæring har mindre behov for 

spesialundervisning.  

Skjæringspunktet mellom den tilpassa opplæringa og retten til spesialundervisning byggjer på faglege 

vurderingar, men også ei grad av skjønnsvurdering. I dette er samarbeidet med Pedagogisk-

psykologisk teneste (PPT) viktig.  

Den faglege vurderinga av rett tilspesialundervisning blir ivareteke av PPT. Vurderingane deira 

dannar hovudgrunnlag for enkeltvedtak rektor fattar i saka. Går ein tilbake til 2011, var omfanget 

spesialundervisning i Nissedal 23,3 %.  

Systematisk arbeid på feltet førte til ein betydeleg reduksjon, ved at fleire elevar fekk tilpassa 

opplæring, og dermed færre på spesialundervisning. Dette har vore ei gledeleg utvikling i 

Nissedalsskulen. Dei siste åra har ressursane i skulen blitt kutta med fleire årsverk, noko som etter 

kvart har ført til mindre fleksibilitet og rom for tilpassa opplæring. Samtidig er åtferdvanskar ei 

aukande problemstilling i skulen, både i Nissedal og landet elles. Dette skapar nye utfordringar og 

auke i tilmeldingar til PPT. I tråd med dette ser vi nå ei auke i spesialundervisning. Vi ligg nå over 

landsgjenniomsnittet i spesialundervisning for 4. år på rad, og aukande.  

Denne tabellen syner omfanget av spesialundervisning dei siste 4 åra: 

År Nissedal Nasjonalt 

2020 8,5 7,7 

2021 10,7 7,1 

2022 11,5 8 

2023 12,3 8,1 

(Kilde SSB og Udir) 

 

Tidleg innsats 
Tidleg innsats er eit vidt omgrep. I det store handlar det om alle sider ved barnet sitt liv. Slik 

opplæringslova forstår tidleg innsats, peikar den på grunnleggjande ferdigheiter i lesing og rekning. 

For å forstå omgrepet må ein ha med seg både det store og det meir spesifikke biletet. 

Barn si læring dei fyrste åra legg grunnlaget for kunnskap og ferdigheiter seinare i livet. Barnet sine 

sosiale og språklege ferdigheiter ved skulestart har stor tyding for læringsutyttet i skulen. Det er klår 

samanheng mellom språkforståing i ung alder og leseferdigheiter dei fyrste skuleåra. Den same 

samanhengen er det i høve til barna sin sosiale kompetanse og det å meistre kvardagslege 

utfordringar. Jo tidlegare barn som strevar får hjelp, desto større er effekten. Derfor er det viktig at 

ein allereie i barnehagen kan sette inn tiltak. Professor I. Størkesen seier at det er "en klar 

sammenheng mellom barnehagekvalitet og frafall i den videregående skolen" Vidare seier ho at "mye 

tyder på at barnehager med høy kvalitet stimulerer viktige ferdigheter før skulestart, blant annet 

matte, språk, sosial kompetanse og selvregulering. Ulike studier har funnet effekt av barnehager med 



25 
 

høy kvalitet som vedvarer alt fra 6-22 år. Effekten gjaldt både faglig og sosial tilpasning. Faglige og 

sosiale vansker er en godt dokumentert risikofaktor  for frafall fra skolen"  

Gode overgangar som involverer barnehage, skule og foreldre er også sentralt i samband med tidleg 

innsats. 

Tidleg innsats fell innafor ramma av tilpassa opplæring, og utløyser ikkje individuelle rettigheiter. 

Tidleg innsats inneber ein lovfesta plikt til å setje i verk tiltak retta mot elevar slik at dei får styrka dei 

grunnleggjande ferdigheitene innafor desse områda. Opplæringslova peiakar spesielt på auka 

lærartettleik i 1.-4. klasse som tiltak i denne samanhengen.  

For å kunne vite kva for elevar som er i målgruppa for ekstra og tidleg innsats innan lesing og rekning, 

gjennomfører skulane årleg nasjonale lese –og reknekartleggingsprøver i 2. og 3. klasse. Resultata frå 

desse prøvene er meint som grunnlag for at skulen på eit tidleg tidspunkt skal settje i verk tiltak. 

Resultata er ikkje offentlege. 

Sjølv om tidleg innsats primært er forsterka innsats dei fyrste åra, inneber det også å ta raskt fatt i 

problema uansett når dei oppstår gjennom skuleløpet. Ein tommelfingerregel for best effekt er at 

80% av tiltaka bør settast inn før 5. klasse. 

 

Overgang til vidaregåande skule 
 

Periode Nissedal  Nasjonalt 

2021 33% 23% 

2022 31% 22% 

2023 22% 21% 

2024 25% 20% 

Tal frå Ungdomslos 09.05.25 

Nissedal studiesenter 
 
Hausten 2023 opna Nissedal studiesenter. Det er det fyrste studiesenteret i Vestfold og Telemark, 
som gjev eit tilbod til elevar og studentar som av ulike grunnar ikkje har høve til å flytte til anna 
stad i landet for å gjennomføre eit studieløp, eller for elevar og studentar som vil ta fag dei 
manglar. Studiesenteret kan båe tilby undervisning og rettleiing av elevar, men og hjelpe til med å 
skaffe lærlingplass for dei som vil ta fagbrev lokalt. Senteret gjev og eit tilbod om intensivt kurs i 
norsk for flyktningar.  
Studiesenteret held til i Fjonevegen 72 i Treungen, der det er nye lokale med moderne ikt-utstyr, 
for fjernundervisning, nettbaserte studier og digital kommunikasjon. Koordinator er Hølje Haugsjå, 
og rektor er Marius Vøllestad. 
Januar 2023 vitja distriktsminister Erling Sande studiesenteret, og Stig Kolbjørnsen som er leiar for 
Hovudutvalet for utdanning, folkehelse og tannhelse i Telemark.    
Frå hausten 2024 vil ein tilsette fleire pedagogar og rettleiarar. Senteret er i hovudsak finansiert av 
stalege midlar.  
 

Marius Vøllestad 

Kapittel 4    Skulen og samfunnet 

Målsetting i kommuneplanen 2020-2031 

 Det betyr at: 
 

• Me har fokus på identitet og 
omdømme 

• Me har fokus på tidleg innsats for å 
skape eit samfunn med små 
skilnader og like sjansar for alle 

• Me har fokus på trivsel i 
ungdomsåra og at det er attraktivt å 
flytte heim att 

 

 Det betyr at: 
 

• Me allereie i skulen har fokus på at 
det er mogleg å etablere eiga 
verksemd basert på framtida sine 
krav til ny kompetanse 

 

 

  

4.1.1 

 I Nissedal har me 

livskraftige og 

glade innbyggjarar 

som tek ansvar for 

eige liv 

4.1.8  

I Nissedal er det 

innbyggjarane som 

skapar framtida 

Hjernevenleg oppvekst  
Dei siste åra har vi som arbeidar med barn og unge i Nissedal kommune blitt begeistra for 

nevrosekvensiell forståing av åtferd hos barn og unge (og vaksne).  

Som i resten av landet ser vi ein aukande grad av åtferdsvanskar og reguleringsutfordringar blant 

barn og unge.   

Desse barna og ungdommane bruker mange av resursane i kommunen. Dette er ressurskrevjande i 

alle ledd.  

Oftast handlar utfordrande åtferd om vanskar i barna/ dei unges liv. Ei nevrosekvensiell forståing 
kan gi ulike tenester som arbeider med born og unge ei felles forståing av utfordringane deira og 
kva tiltak som er mest hjelpsame. Denne forståinga etablerer eit felles språk, samtidig som ho 
respekterer dei ulike tenestene sine spesifikke ansvarsområde. 

Den nevrosekvensielle modellen er ein modell som hjelper oss å forstå og hjelpe 

utviklingstraumatiserte barn og unge, i barnehage, på skule og i andre arenaer. Den er utvikla av Dr. 

Bruce Perry, ein anerkjent psykiater og forskar. Ordet nevrosekvensiell viser til at hjernen blir utvikla 

nedanifrå og opp. Våre tidlegare erfaringar vil kunne påverke utviklinga til hjernen og prosessering av 

informasjon. Dette igjen har stor betydning for barn og unge sin fungering, for eksempel i 

klasserommet.  

Når hele laget kring barnet har ei felles forståing av barn og unge sine reaksjonsmønstre, og møter 

dei på ein måte som støtter dei, ser ein desse positive resultata:  

• Nedgang i utagering i barnehage og skule 

• Betring av sosial og emosjonell fungering hos barn/unge 

• Nedgang i sjukefråvær hos dei tilsette 

• Mindre elevfråvær 

• Betring i eksekutive funksjoner hos elevane (regulering av merksemd, språk og impulser, 

m.m.)  

• Betre resultat på standardiserte tester 

Saman kan vi hjelpe dei barna og elevane som har fått ein tøff start på livet, slik at dei kan heles og 

inngå i fellesskap.  

Vi kallar denne tilnærminga Hjernevenleg oppvekst, og ar eit mål om at alle som arbeidar med barn, 

unge og foreldre i Nissedal kommune skal arbeide etter dette prinsippet.  

 

 

Elevane 
Skulen har eit breitt samfunnsmandat om å gjere elevane i stand til å gå vidare på ulike utdanningsval  

og seinare yrkesval. Rådgjevar på ungdomsskulen og faget utdanningsval er viktige her. Skulen skal 

også  arbeide med å utvikle elevane si kritiske vurderingsevne, evne til estetiske refleksjonar og bidra 

til å utvikle sosiale ferdigheiter som kvar og ein vil trenge seinare i livet. I sum er dette det 

opplæringslova tidlegare beskreiv som "gangs menneske". 

Elevane skal førebu seg på ei framtid ingen kjenner, men som utan tvil vil stille store krav til fagleg, 

sosial og kuturell kompetanse.  

Det å førebu seg på eit tilvere på hybel etter endt grunnskule, er viktig. Her har Nissedal kommue 

utvikla eit godt etablert konsept der skule, helse, politi og NAV sett av ein Flytte heimafrå-dag  på 

slutten av 10. skuleåret. Målet er å førebu elevane best mogleg til eit sjølvstendig liv på hybel. 

 

Vi er heldige i Nissedal kommuen som har ein Ungdomslos som arbeidar aktivt med å bli kjent med 

ungdommane, danne relasjoner, og dermed ha inngang til å følgje dei gjennom vidaregåande skule. 

 

Folkehelsearbeid er samfunnet sin felles innsats for å oppretthalde, betre og fremje helsa til folk, og 

dessutan redusere faktorar som kan føre med seg helserisiko. 

Ein kan seie at  god leseopplæring er  skulen sitt beste bidrag til god folkehelse. 

Samstundes er helsesyster og fysioterapeut pådrivarar for anna systematisk folkehelsesamarbeid i 

skulekvardagen. Ikkje minst er deltaking i «Liv og røre» eit godt bidrag for fysisk aktiv læring.  

Skulane førebur elevane på livet etter skulegangen gjennom utplassering i yrkeslivet og orientering 

om ulike utdannings moglegheiter. Kommunal næringskonsulent bistår skulane med NHO/jobbavis, 

der næringsliv annonserar "jobbar" som elevane søkjer på. Elevane lærar å utforme CV og å skrive 

søknader i samarbeid med NAV. 

 

 

Skule – heim samarbeidet 
Samarbeidet mellom heim og skule er formalisert i Opplæringslova.  

Skulen er ansvarleg for det profesjonelle pedagogiske læringsarbeidet. Forelda skal  samtidig ha reel 

moglegheit  til å påverke skuletilbodet til barna sine. Det er tre ulike nivå i samarbeidet heim – skule: 

 

❖ Informasjon – utveksling av gjensidig informasjon frå skulen til heimen og frå heimen til 

skulen. Døme på dette vil vere at læraren orienterer om korleis opplæringa går føre seg på 

skulen og korleis elevane klarer seg. 

❖ Dialog  og drøftingar – reel og sannferdig kommunikasjon mellom foreldre og lærarane om 

tilhøve som angår elev, undervisninga, læringsmiljøet og utviklinga av skulen 

❖ Medverknad – alle barn har rett til å uttale seg i saker som vedkjem dei. Det er eit viktig 

prinsipp at foreldra får informasjon frå skulen, slik at dei kan kome med sine innspel til sine 

barn og unge sine skulekvardagar.  

Foreldre er viktig for barna si læring. Barn som vert motivert og får støtte heime, har større 

moglegheiter til å gjere det bra på skulen både fagleg og sosialt, uavhengig av foreldre sin bakgrunn 

og utdanningsnivå. 

Kapittel 5     Skuleeigar 

Visjon i kommuneplanen 2020-2031 

 

 
Nissedal kommune sin visjon «Nissedal – der gode liv levast», er ny i kommuneplanen.  
Visjonen understrekar at Nissedal er ein god stad å leve, og slik skal det fortsetje å vere. 
 
Kva som er eit godt liv kan opplevast ulikt, både mellom enkeltindivid, ulike kulturar, 
aldersgrupper osv. I arbeidet med denne planen har me m.a. lagt til grunn at: 
 

- Me må trivast 
- Me må kjenne oss inkludert 
- Me må få hjelp når me treng det 
- Me må ha valfridom 
- Me må ha økonomisk tryggleik 
- Me må vere til nytte 

 

 

 

Kommuneplanen er det viktigaste overordna styringsdokumentet for kommunen.  

Ny kommuneplan gjelder frå 2020, og målsettingar i tilstandsrapporten er oppdaterte til å spegle 

denne. Visjonen i kommuneplanen gjeld for skuleeigar, som for alle tilsette i Nissedal kommune. Vi 

tek mål av oss til å ha visjonen nær oss i alt arbeidet, slik at alle brukarar av skulen opplever at 

Nissedal er der gode liv levast.  

Kommunalsjef og rektorar har eit årshjul der skulen sine oppgåver gjennom eit år er beskrivne. Det 

har ein tidsplan og beskriver kven som er hovudansvarleg for dei ulike tiltaka. Dette som ein del av 

internkontrollarbeidet.  

 

Den årlege tilstandsrapporten er eit bidrag til at "skuleeigar veit, ikkje trur" ; eit utsegd Dag 

Langfjæran frå KS la vekt på då han hadde miniseminar om skuleeigarrolla for ordførar, rådmann og 

skuleleiarane i Nissedalsskulen våren 2016. 

Både skuleleiarar og lærarar har bidrege med innhald til rapporten. Ein stor takk til alle! 

Det er eit ønske at politikarar  og andre som les rapporten vil få eit godt innblikk i kvardagen og 

skuleresultata i Nissedalsskulen. 

 

  

              Nissedal – der gode liv levast 

Ismåling på Nisser 
 
Nord og sør for Kyrkjebygda tek det lang tid før isen legg seg, men mellom Fjonesundet og skulen 
kan han framleis leggje seg før jol. Då me møttest på nyåret etter ei kald jol begynte elevane på 
mellomtrinnet å måle tjukkleiken på isen. Dette gjorde me fleire gonger kvar veke i januar og fram 
til isen gjekk i april. Isbor, målestav og linjal var utstyret me bruka kvar gong. Akkurat som det er 
mange ord for ulike typer snø er det slik med is òg, og ikkje minst dialektvariasjonar. Ord som 
stålis, snøis, tvistad og stolpeis(stølpis) blei grundig behandla. Målingane blei gjort rett nedanfor 
ballbingen på Jasbergodden.  
 
Når kan ein gå på isen? Kva er sikker is? Dette bruka me mykje tid på, og kva type som er den 
sikraste og beste å forhalde seg til. Her nytta me gamal kunnskap og ikkje synsing. Etter testboring 
over mot Småøyane tok me med dei største elevane  heilt over på Fjonesida. Ei naturoppleving dei 
garantert kjem til å hugse. Ei klok dame på Fjone sa for lenge sidan: «Ein skal ikkje frykte isen, men 
ein skal ha respekt for han.» Den same dama fortalde at då kraftverket  under Lindefjell vart sett i 
drift måtte dei gamle leggje vekk kunnskapen dei hadde om isen på Nisser.  
Då registreringa var ferdig i april hadde me ein stor database. Denne lasta me inn i excelark og 
fann ut at linjediagram var best i denne samanhengen då dette er data som endrar seg over tid. 
Emnet statistikk er dette året gjennomført slik at praksis og teori er knytt saman på ein interessant 
og nyttig måte. 
 
Helga 13. og 14.april var isen borte på Nisser for denne gong 
 

Bent Arve Brattås «Aia» 
Lærar ved Kyrkjebygda oppvekstsenter, avd. skule 

